
பிளாட்டுப்போட ஏஜெண்டு தேவை என்று காட்டி னார் .

"நல்ல விலை போகுமே" என்றேன்.

"அதுதான் சார் ஏமாந்துவிட்டேன். இந்த விளம்பரம் தான் உங்க ஆறுமுகம் வீட்டுக்கு என்னை இழுத்துச் சென்றது. அங்கே கிளியோபட்ரா இருந்ததை என் பையன் பார்த்துவிட்டான். அதுமுதல் அவனுக்குக் கலி யாணம் பண்ணிக்க ஒரு புது ஆசை புறப்பட்டு விட்டது. அவன் அம்மா வைக் கிள்ளி விட்டான். அவள் துள்ளி எழுந்தாள்; அந்தப் புள்ளிமான் தான் வேண்டும் என்றான்'.

"பணம் இன்னைக்கு வரும், நாளைக்குப் போகும். அவனுக்கு விருப்பமான பெண் அவளைக் கட்டி வையுங் கள்' என்று இரண்டு காலிலும் நின்றாள் பெற்றவள்.

அவனைத் தெரியாத்தனமாகக் கூட அழைத்துப்போய் இருந்தேன். அவன் நிலப்பட்டாவைப் பாருடா என்றால் அங்கே நீலப்பட்டாடையைப் பார்த்து அதுதான் வேண் டும் என்றான்.

'கேட்டுப்பார்' என்று என்னை முடுக்கி விட்டான்.

'உங்க மகள்தானே' என்றேன். 'இப்பொழுது அபிப்பிராயம் இல்லை' என்றார்.

'வயசு பெண் வச்சுகிட்டு இருக்கீங்க வாய்தா போட

வேண்டாம்' என்றேன்.

		 இப்பக்கம் கடைசியாக 1 சூன் 2020, 02:11 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

